
PIUS S PP. Xl
LITTERAE ENCYCLICAE

DIVINI REDEMPTORIS

AD VENERABILES FRATRES PATRIARCHAS, PRIMATES, ARCHIEPISCOPOS, EPISCOPQS,
ALIOSQUE LOCORUM ORDINARIOS PACEM ET COMMUNIONEM CUM APOSTOLICA SEDE HABENTES:
DE COMMUNISMO ATHEO.

Venerabiles fratres salutem et
Apostolicam benedictionem

Divini Redemptoris promissio humani generis primordia illuminat; atque adeo praefidens meliorum temporum
spes, quemadmodum dolorem mulsit ob amissum «paradisum voluptatis»*, ita per afliictum trepidumque iter homines
prosecuta est, usque dum, «ubi venit plenitudo temporis»?, Servator noster adveniens, diuturni desiderii exspectationem
explevit; ac novam universis gentibus cultioremque aetatem auspicatus est, quae a christiano nomine dicitur, quaeque
illam in immensum propemodum evincit ac superat, quam nonnullae praestantiores nationes magna opera magnoque
labore attigerant.

Post miserum Adae casum, asperum virtutis certamen adversus vitiorum incitamenta ex hereditaria eiusmodi labe
consecutum est; ac numquam destitit antiquus ille insidiator vaferrimus pollicitationum fallaciis mortales decipere.
Quapropter per aetatis decursum alia aliam excepit perturbatio, donec ad praesentem rerum conversionem ventum est,
quae, fere ubique terrarum, vel iam saevit, vel formidolose minitatur; quaeque insectationes omnes, quas Ecclesia
perpessa est, vi magnitudineque excedere videtur. Ita quidem ut populi in id discriminis agantur, ut in barbariem
recidant, deteriorem utique quam eam, in qua longe maxima pars gentium ante Divini Redemptoris adventum
versarentur.

Vos procul dubio, Venerabiles Fratres, iam perceptum habetis de quo minaci periculo loquamur; de communismo
scilicet bolscevico, quem vocant, eodemque atheo, cuius peculiare propositum eo contendit, ut societatis ordinationem
radicitus commisceat, ipsaque christianae urbanitatis fundamenta subvertat.

At, contra haec minacia tentamina posita, neque silere poterat, neque siluit catholica Ecclesia. Non siluit haec
Apostolica Sedes, quae probe novit suum esse peculiare munus veritatem, iustitiam omniaque immortalia bona tueri,
quae communistarum secta spernit atque impugnat. lam inde a temporibus, cum eruditorum hominum ordines sibi
sumpsere civilem cultum humanitatemque exsolvere religionis moralisque disciplinae vinculis, Decessores Nostri sui
officii partes esse duxerunt conceptis verbis commonere omnes, quo haec contenderet humanae consortionis a
christianis praeceptis abalienatio. Et ad communistarum errores quod attinet, iam anno MDCCCXLVI Decessor Noster
f.. r. Pius IX eos sollemniter reprobavit, reprobationemque suam subinde per Syllabum confirmavit. lisce videlicet
verbis utitur in Encyclicis Litteris Qui pluribus: «... Huc [spectat] infanda ac vel ipsi naturali iuri maxime adversa de
Communismo, uti vocant, doctrina, qua semel admissa, omnium iura, res, proprietates, ac vel ipsa humana societas
funditus everterentur»®. Ac posteriore tempore alius Decessor Noster im. rec. Leo XIII hos eosdem errores per
Encyclicas Litteras Quod Apostolici muneris* ita definite significanterque descripsit: a... lethiferam pestem, quae per
artus intimos humanae societatis serpit, eamque in extremum discrimen adducit»; itemque sagacis suae mentis acie
demonstravit concitatam multitudinum ad atheismi placita contentionem, dum technica disciplinarum ratio tantopere
efferretur, e philosophicis illis eommentis originem duxisse, quae iam diu scientiam a fide vitaeque actionem ab
Ecclesia segregare eniterentur.

Nos itidem non semel per Pontificatus Nostri decursum, increscentes huius impietatis fluctus, minaciterque
aestualites instanti sollicitudine denuntiavimus. Siquidem, cum anno MDCCCCXXIV e Russiarum regionibus ii
rediere, quos Nos ad suppetias ferendas miseramus, peculiari ad universum catholicuni orbem allocuti. one habita®,

L cf. Gen., 11, 23.

% Galat, IV, 4.

3 Litt. Encycl. Qui pluribus, d. 9 Nov. 1846 (Acta Pii I1, vol. |, p. 13). Cf. Syll., § IV (A. S. S., vol. IlI, p. 170).
% 28 Dec. 1878 (Acta Leonis XIlI, voi. I, pp. 170-183).

® Alloc. 18 Dec. 1924: A. A. S., vol. XVI, pp. 494, 495

communistarum errores rationesque improbavimus. Ac per Encyclicas Litteras Miserentissimus Redemptor®,
Quadragesimo anno’, Caritate Christi®, Acerba animi®, Dilectissima Nobis'®, christiani nominis insectationes, cum in
Russia, tum in Foederatis Mexici Civitatibus, tum denique in Hispania saevientes, sollemniter expostulando conquesti
sumus. Atque ea adhuc recenti memoria vigent, quae superiore anno verba fecimus, sive cum catholicarum scriptionum
ex universo terrarum orbe Expositionem auspicati sumus, sive cum ex Hispania profugos coram admisimus, sive etiam
cum, Nataliciis adventantibus Sollemnibus, radiophonicum dedimus nuntium. Vel acerrimi ipsi Ecclesiae osores, qui
Mosqua, ex eorum urbe capite, huic adversus christianum humanitatis cultum certamini praesunt, haud intermissis
eorum conatibus, non tam verbis quam reapse testantur, Summum Pontificatum, nostris quoque temporibus, non modo
christianae religionis sacra tutari integra fide non destitisse, sed crebrius etiam maioreque suadendi vi, quam terrenam
quamlibet publicam aliam auctoritatem, ingens communistarum periculum monendo denuntiasse.

Nihilo secius, quamquam Nos geminata eiusmodi paternaque hortamenta edidimus, quae vos, Venerabiles Fratres,
per tot pastorales litteras, vel communiter datas, diligenter explanando, cum christifidelibus communicastis, hoc tamen
discrimen, seditiosorum hominum calliditate conflatum, cotidie magis magisque ingravescit. Quamobrem officio
duximus Nostram iterum efferre vocem; idque facimus per hoc maioris gravitatis documentum, quemadmodum huic
Apostolicae Sedi, veritatis magistrae, moris est; eoque libentius, quod id in omnium votis per catholicum terrarum
orbem esse novimus. Futurum vero confidimus ut huius vocis Nostrae sonum ii omnes volentes excipiant, qui, mente a
praeiudicatis opinionibus libera, sincero animo humanae communitatis bonum expetant. Quam quidem fiduciam illud
quodammaodo auget, quod haec monita Nostra iis deterrimis fructibus con firmata videmus, quos Nos a subversorum
opinationibus orituros denuntiando prospeximus, quique vel reapse in regionibus, ubi iidem dominantur, formidolose
increbrescunt, vel ceteris gentibus minaciter impendent.

Volumus igitur denuo communistarum inventa atque prae cepta, ut praesertim per bolscevistarum instituta
rationesque propon untur, summatim breviterque attingere atque explanare; iisdemque inventis praeceptisque, quae
fallaciam redolent, perspicuam Ecclesiae doctrinam opponere; atque iterum instanter adhortari omnes ad illa
suscipienda praesidia, quibus fas sit christiani nominis culturam, in qua una Civitas vere humana consistere potest, a
teterrimo eiusmodi flagitio non modo liberam servare ac sospi. tem, sed eam etiam ad germanum assequendum civilis
societatis profectum, citatiore cotidie gradu provehere.

Quae nostris hisce diebus communistarum, doctrina praedicatur, potiore quodam modo, quam id genus placita
superioribus temporibus invecta, fucata tenuiorum redemptionis specie profertur. Ac falsa quaedam forma iustitiae,
aequabilitatis ac fraternae omnium in operando necessitudinis eorum prae. scripta eorumque molimina simulato mystico
sensu ita pervadit, ut illectas pollicitationum fallaciti multitudines, quasi acerrima contagione incitatas, vehementer
inflammet; quod profecto facilius hac nostra aetate contingit, quandoguidem non aequam bonorum assignationem
insueta non paucorum consequitur indigentia. lactant, quin immo, atque efferunt falsam eiusmodi formam, quasi ex ea
orta fuerit in oeconomicis rebus progressio: qua quidem sicubi revera frui licet, id procul dubio aliis de causis evenit; ut
ex impensiore efficiendarum rerum industria in eas regiones inducta, quae eiusdem expertes fuerint; ut ex ingentibus,
quas natura gignit, opibus, nullo ad humanitatem respectu habito, quaestuosissime excultis; ut ex eo denique, quod
operarii parva mercede ad gravissimos exantlandos labores dure crudeliterque adigantur.

lamvero, quae communistae hodie impertiunt praecepta, captiosa interdum allicientique specie proposita, iis reapse
innituntur principiis quae de materialismo, ut aiunt, dialectico atque historico C. Marxius prodidit; cuius quidem
disciplinae ii, qui de bolscevismo philosophantur, nativam gloriantur se habere unos interpretationem. Haec praescripta
docent unam tantummodo esse universamque rem; materiam nempe caecis occultisque viribus conflatam, quae naturae
suae decursu fiat arbor, animai, homo. Humanam etiam societatem nihil aliud esse, nisi materiae speciem vel formam,
quae memorato modo evolvatur, quaeque ineluctabili quadam necessitate perpetuoque virium conflictu ad supremum
exitum contendat: ad societatem nempe civium ordinibus vacuam. Patet igitur ex istiusmodi commentis ipsam aeterni
Numinis notionem aboleri; patet inter spiritum rerumque concretionem, interque animum et corpus interesse nihil;
neque animam esse post mortalem obitum superstitem, neque ullam esse alterius vitae exspectationem. Ac praeterea
communistae dialecticam, quam affingunt, materialismi viam insistentes, conflictum, de quo diximus, quique rerum
naturam ad supremum exitum adducet, ab hominibus maturari posse opinantur. Quapropter id enituntur, ut discrimina,
quae inter varias Civitatis classes intercedunt, acriores reddant; utque ord inum inter se conflictio, invidiarum proh
dolor ruinarumque piena, progredientis aetatis sacra veluti contentio videatur: atque adeo repagula omnia, quaecumque
vehementibus illis ex proposito susceptis conatibus obsistant, utpote humano generi infensa, penitus perfringantur.

Huc accedit, quod hominem libertate sua spoliant, in qua spiritualis ducendae vitae norma consistit; itemque
humanam personam dignitate sua exuunt omnique in ordine morum moderatione, qua gliscentibus ex occulto vitiorum

8 Maii, 1928: A. A. S., vol. XX, pp. 165-178.

15 Maii, 1931: A. A. S., vol. XXIII, pp. 177-228.
3 Maii, 1932: A. A. S., vol. XXIV, pp. 177-194.
29 Sept. 1932: A. A. S., vol. XXIV, pp. 321-332.
103 1un. 1933: A. A. S., vol. XXV, pp. 261-274.

motibus repugnari possit. Quae quidem humana persona, cum ex eorum placitis nihil aliud sit, quam quaedam, ut ita
dicamus, rotula universae insertata machinationi, idcirco naturalia, quae inde oriuntur, iura singulis hominibus
denegantur, communitatique attribuuntur. Ad necessitudines vero inter cives quod attinet, cum absolutam profiteantur
aequalitatem, omnem, quae a Deo proficiscatur, vel parentum, auctoritatem ac hierarchiam renuunt; quoniam, ut
asseverant, quidquid potestatis obtemperationisque intercedit, id, veluti e primo unoque fonte, ab societate dimanat.
Neque singulis hominibus ullum ius datur possidendi vel bona vel rerum efficiendarum opes; quandoquidem, cum
eadem alia bona gignant, eorum possessio aliorum in alios dominium necessario inducit. Qua profecto de causa
affirmant privatum quodlibet ius mancipii, quippe praecipuum oeconomicae servitutis caput, esse omnino delendum.

Haec praeterea dottrina, cum sacra omnia humanae vitae munia detrectet atque repudiet, consequens est ut
matrimonium ac domesticum convictum ita habeat, ut civile solummodo ac ficticium institutum, quod e certis oriatur
oeconomicis rationibus: quapropter quemadmodum illa maritalia connubia recusat, iuridicis moralibusque nexibus
composita, quae vel e singulorum, vel e communitatis nutu non pendeant, ita indissolubilem eorum perpetuitatem
explodit. Ac peculiari modo, ex communistarum sententia, mulier cum familia domoque sua nullo vinculo coniungitur.
lidem enim, cum feminam a viri tutela prorsus liberam praedicent, eam et a domestica vita et a liberorunl cura ita
abstrahunt, ut in publicae agitationem vitae communisque industriae, aeque ac virum, eam trudant; atque adeo eius
focum ac prolem civili societati curanda committant'™. Ac parentibus denique patria educandae subolis potestas
eripitur, utpote quae unice sit communitati propria, quaeque idcirco huius tantummodo nomine ac mandato exerceri
possit. Quorsum igitur hominum consortio evaderet, talibus, ex materialismo sumptis, fundamentis innixa? Consociatio
profecto exsisteret, nulla alia auctoritate coalescens, nisi ea quae ex oeconomicis rationibus derivaretur. Atque hoc
unum eidem munus esset, communi nempe opera res gignere; unumgue esset propositum, terrae nimirum frui bonis in
amoenissima voluptatis sede, in qua quisque «pro suis viribus laborem impertiret suum, pro suisque necessitatibus opes
reciperet.

Animadvertendum quoque est, communistas societati ius etiam tribuere, vel potius arbitrium paene infinitum,
communi labori singulos cives addicendi, nullo habito respectu ad proprium cuiusque bonum; quin immo, vi adhibita,
vel invitos cogendi. Atque in hac eorum societate cum morum disciplinam, tum iuris temperationem nullo ex alio
profitentur scatere fonte, quam ex oeconomicis temporum rationibus; ideoque eas suapte natura terrenas esse, fiuxas
mutabilesque. Ad summam, ut rem breviter perstringanius, novum rerum ordinem inducere contendunt, ac novam
cultioremque aetatem, quae quidem ex occulto solummodo naturae cursu profluant: «hominum nempe consortionem,
quae e terris exegerit Deum».

Cum vero animorum dotes atque habitus, quae ad id genus communitatem - efficiendam requiruntur, ita omnes
assecuti fuerint, ut commentici a illa societatis forma tandem aliquan do emerserit, civium ordinibus vacua, quam
cogitatione effingunt, tum politica Civitas, quae in praesens ea tantum catione conflatur, ut locupletes in proletariam
plebem dominentur, rerum necessitate excidet atque «evanescet»; attamen, usque dum haec beatae vitae condicio non
habeatur, publica gubernatione ac potestate communistae utuntur, ut potiore in omnes partes instrumento, quo
propositum sibi finem contingant.

Habetis ante mentis oculos propositam, Venerabiles Fratres, doctrinam illam, quam commuuistae bolscevici atque
athei, quasi novum evangelium, ac quasi salutarem redemptionis nuntium, humano generi praedicant! Inventum
videlicet, errorum ac praestigiarum plenum, quod veritatibus divinitus patefactis aeque ac humanae rationi adversatur;
quod cum civilis consortii fundamenta destruat, socialem ordinem subvertit; quod veram Civitatis originem ac naturam
verumgue finem non agnoscit; quod denique humanae personae iura, dignitatem, libertatem detrectat ac denegat.

At undenam evenit, ut eadem doctrina, quam et optima studia iam diu exsuperarunt, et cotidianae res omnino
refutant, tam celeriter per universum terrarum orbem propagari queat? Id intellegere fas erit, si animo reputaverimus
nimium sane paucos, quid velint et quo reapse tendant communistae, inspicere potuisse funditus; cum, contra, bene
multi callidis eorum sollicitationibus, quas miris pollicitationibus confirmant, facile concedant. li enim, qui eiusmodi
causam provehunt, fucata hac veritatis specie utuntur, se nimirum velle solummodo operariae plebis sortem ad
meliorem fortunam reducere; itemque velle et quidquid non rectum in rem administrandam Liberales, quos vocant,
invexerint, opportune sanare, et ad aequabiliorem bonorum partitionem devenire: quae omnia procul dubio legitimis
rationibus attingi posse nemo est qui non videat. Attamen iidem, hoc agendi more, praesertim oeconomicarum rerum
discriminis occasionem nacti, quod ubique urget, eos etiam ad suas ipsorum partes allicere possunt qui, pro ea, quam
amplectuntur, sententia, a materialismi placitis abhorrent, et a scelestis illis facinoribus, quae non raro perpetrantur. Ac
quandoquidem in quolibet errore aliqua inest veritatis lux, quemadmodum supra hac etiam in re contingere vidimus,
hanc veritatis speciem eo consilio versutissime proferunt, ut, pro opportunitate, odiosam illam atque inhumallam
deformitatem dissimulando occulant, quam communismi praecepta rationesque redolent; atque adeo, homines etiam
non vulgari virtute praeditos decipere possunt, qui quidem saepenumero ita inflammantur, ut et ipsi veluti apostoli
evadant, qui iuvenes praesertim, facile obnoxios fallaciis, hisce erroribus imbuant. Praeterea communismi praecones
utilitatem quoque capere non ignorant, cum ex variarum gentium simultatibus, tum exx dissensionibus
contentionibusque, quibus diversa rei publicae gubernandae genera sibi invicem adversantur, tum etiam ex
perturbatione illa, quae in studiorum campum serpit, ubi vel ipsa divini Numinis notio silet, ut in Athenaea irrepant ac
doctrinae suae principia fallacis scientiae argumentis corroborent.

L ¢f, Litt. Encycl. Casti connubii, 31 dec. 1930 (A. A. s., vol. XXI1, p. 567).

Ut vero facilius intellegatur, quibus rationibus id assequi potuerint, ut tot opifices commenticia eorum placita,
nulla inquisitione facta, amplexi sint, meminisse iuvabit opifices eosdem, ob oeconomicam Liberalium disciplinam
eorumque agendi modum, ad religionis rectorumqgue morum neglegentiam miserrime reductos esse. Saepius enim,
alternae operarum vices id etiam praepedierunt, ut iidem diei festi religionem colerent; non curae fuit sacras aedes
prope officinas excitare, neque sacerdotis munera factiliora reddere; quin immo, laicismi, ut aiunt, instituta, nedum
intermitterentur, magis cotidie magisque provecta sunt. En igi tur deterrimos errorum fructus, quos et Decessores Nostri
et Nosmet ipsi non semel praenuntiavimus. Quapropter, cur miremur, si gentes tam plurimas, ab christianis praeceptis
abalienatas, communismi fluctus formidolose iam alluant ac paene submergant?

At id etiam in causa est, cur communismi fallaciae tam celeriter pervulgentur, ut in regiones omnes, sive
angustiores sive ampliores, sive excultas sive minus ad humanitatem provectas, ac vel in remotiores terrarum partes,
furtim irrepant: nefandum illud nimirum propagationis studium, quod fortasse numquam, post hominum memoriam,
tam acerrimum exstitit. Quae quidem propagatio, ab uno fonte profluens, ad peculiares populorum condiciones callide
accommodatur; profusis sumptibus, innumeris consociationibus, frequentissimis ex omni natione conventibus ac
confertis aptisque copiis utitur; itemque, per ephemerides, per volitantes paginas, per cinematographica spectacula, per
theatrorum scaenas, per radiophonicum inventum, ac denique per litterarios ludos studiorumque Universitates quoslibet
pedetemptim pervadit, vel praestabiliores civium ordines, qui forte virus non animadverterint, quod miserius usque
mentes animosque inficit.

Aliud validumque adiumentum, quo communismi doctrina provehitur, ex eo procul dubio oritur, quod magna
diariorum pars, quae ubique terrarum typis eduntur, quaeque ad catholica praecepta hon conformantur, rem ex condicto
silentio premunt. Ex condicto dicimus; secus enim haud facile intellegitur, cur id genus scriptores, qui minoris etiam
momenti casus tam avide captant ac proferunt, immania tamen facinora, quae in Russiarum regionibus, quae in
Foederatis Mexici Civitatibus, quae in magna denique Hispaniae parte perpetrantur, tam diu reticuerint; ac de
communistarum secta, quae Mosquae dominatur, quaeque latissime per terrarum orbem in consociationes coalescit, tam
pauca, pro rei gravitate, verba faciant. At omnes norunt idcirco magnam partem hoc evenire, quod politicae rationes,
quae civilem prudentiam non omnino redoleant, id postulare dicantur; ac non minus variis occultisque viribus id foveri
ac suaderi, quae iam diu christianam Civitatum ordinationem evertere conentur.

Interea vero luctuosi mentis oculis obversantur studiosae huius propagationis fructus. Ubicumque enim
communistae invalescere suumque exercere dominium potuere, - atque heic peculiari paterna caritate Russiarum ac
Mexicanae Reipublicae populos recogitamus - inibi, quemadmodum iidem aperte praedicant, quoquo modo enisi sunt
christianae religionis humanitatisque fundamenta radicitus diruere, atque in hominum animis, iuvenum praesertim, eius
prorsus mem. oriam restinguere. Episcopi ac sacerdotes fuere extorres facti, ad metalla damnati, igneis globulis
transfossi, vel inhumano more necati; e laicorum vero ordine homines, idcirco in suspicionem vocati, quod sacra tuiti
essent, vexati fuere, hostiliter habiti, atque in indicium et in custodias deducti.

In regionibus etiam, in quibus - quemadmodum in dilectissima Nobis Hispania contingit - communismi pestis
atque flagitium nondum omnes potuit suorum errorum calamitates parere, vesanum tamen, proh dolor, concitavit
furorem, inque scelera erupit funestissima. Non una est vel altera sacra aedes diruta, non unum vel alterum labefactatum
coenobium; sed, ubicumque facultas fuit, tempia omnia, religiosa claustra, ac vel quaelibet christianae religionis
vestigia, etiamsi arte humanitatisque studio insignia, funditus eversa!l Ac non modo furens communistarum vecordia
Episcopos ac sacerdotes, religiosos viros ac mulieres ad milia bene multa trucidavit, eos easque peculiari modo
insectata, quibus de opificibus ac de indigentibus cura esset; sed complures etiam laicos homines e quovis ordine
interemit, qui adhuc usque idcirco catervatim necantur, quod christianam profiteantur fidem, vel saltem quod atheorum
communistarum doctrinam aversentur. Atque eiusmodi horrifica caedes tali perpetratur odio, tantaque efferatae
barbariae immanitate, ut nostris hisce temporibus incredibile prorsus videatur. Nemo unus, qui prudenter sapiat, vel ex
privatis hominibus, vel ex iis, qui rei gravitatis conscii Civitatis gubernacula moderantur, nemo unus, inquimus, horrore
summo non teneatur, si mente recogitet posse in posterum ea, quae hodie in Hispania contingunt, in ceteris etiam
excultis gentibus evenire.

Neque asseverari licet id genus atrocitates necessitate quadam maximas omnes rerum conversiones consegui, quasi
singulares sint immoderatique exacerbatorum animorum motus, quos quaelibet perduelliones pariant; minime prorsus,
at naturaliter potius ex huius disciplinae rationibus oriuntur, cuius compagem nulla omnino frena continent. Frena
siquidem cum hominibus singulis, tum iure consociatis necessaria sunt; atque adeo vel barbarae gentes naturalis legis
vinculum agnoverunt, Dei opera, in mortalium animis insculptae. Ubi hanc observare legem sollemne omnibus fuit,
veteres vidimus nationes talem amplitudinis splendorem attigisse, qui eos, aequo nimius, admiratione adhuc percellat,
qui accurate parum humanae historiae codices evolverint. Quando vero ipsa divini Numinis notio e civium mentibus
evellitur, necessario iidem ad agrestem immanitatem ferosque mores compelluntur.

Id equidem in praesentia summo dolore cernimus: primum scilicet, post hominum memoriam, rebellionem
videmus, diligenter inita subductaque ratione instructam, adversus «omne, quod dicitur Deus»*2. Etenim communismi
doctrina, suapte natura, cuilibet religioni adversatur, eamque quasi «soporiferum proletariae plebis opium» idcirco
reputat, quod eius institutiones atque praecepta, cum vitam sempiternam post mortalis vitae obitum edoceant, a futurae
illius beatitatis ordine homines abstrahunt, quem in terris assequi teneantur.

12 ) Thessal., 11, 4.

Attamen naturalis lex eiusque auctor Deus non impune spernuntur; consequens igitur est ut communistarum nisus,
quemadmodum ne in rebus quidem oeconomicis propositum suum ad effectum deducere potuere, ita neque in posterum
umquam deducere possint. Non diffitemur utique eosdem nisus in Russiarum dicione non parum contulisse ad
excitandos homines eorumque instituta ex illa, quae insederat, diuturna desidia; ac potuisse omni ope omnique, etsi
saepe non recta, ratione contendendo aliquid efficere ad huius vitae utilitatem provehendam: at in comperto Nobis est,
ex recentissimis etiam testibus, nulli suspicioni obnoxiis, revera, ne hac quidem in parte, ea persoluta esse, quae multa
spondebantur. Huc accedit, quod saeva illa terrorisque piena dominatio servitutis iugum civibus innumeris imposuit.
Animadvertendum sane est, etiam in rebus administrandis aliguam necessariam esse probitatis disciplinam, ad quam
suscepti muneris procuratio ex officii conscientia conformetur; quod quidem communistarum placita, ex commenticiis
materialismi rationibus orta, procul dubio dare non possunt. Quapropter nihil aliud restat, nisi formidolosa illa scelerum
coniuratio, quam in Russia cernere est, ubi veteres conspirationis contentionisque sodales mutuam sibi necem conflant;
quae tamen terrifica scelerum coniuratio socialis compagis dissolutionem prohibere non valet, nedum profligatos mores
compescere queat.

Verum, mens Nobis non est foederatos illius Reipublicae populos in universum improbare, quos immo potius
paterna vehementique caritate complectimur. Novimus enim ex eis non paucos iniquo serviligue hominum dominio
premi, qui sunt maximam partem a veris illius gentis utilitatibus alieni; aliosque plurimos fuisse fallacis spei
pollicitationibus deceptos. Ini tas potius rerum rationes earumque auctores fautoresque reprobamus, qui nationem illam
quasi aptissimum habuere campum, in quo suae disciplinae semina iam diu comparata sererent, atque inde per
universum terrarum partes disseminarent.

Postquam atheorum bolscevistarum errores eorumque instituta, fallaciae violentiaeque piena, in sua luce posuimus,
tempus iam est, Venerabiles Fratres, ut iisdem veram Civitatis humanae notionem, breviter edisserendo, opponamus;
quae quidem huiusmodi est, ut probe n, ostis, qualem ratio mentis ac divina revelatio per Ecclesiam, Magistram
gentium, nos docent.

Ac principio animadvertendum est, supra ceteras res omnes summum esse, unicum ac supremum ens, divinum
nempe Numen, quod omnipotens universae concretionis creator est, idemque omnium hominum sapientissimus ac
justissimus iudex. Per supremum hoc ens, quod Deus est, insolentes ac mendaces communistarum vanitates
absolutissime reiciuntur. Ac verum enimvero, non quod homines ei fidem adhibeant, idcirco Deus est; sed quod ipse
revera est, fidem eidem praestant eique supplicant omnes, quotquot pertinaciter contra veritatis lucem mentis oculos
non claudunt.

Atque ad hominem quod attinet, quid catholica fides nostraeque mentis ratio doceant, Nos praecipua doctrinae
huius capita explanando, per Encyclicas Litteras®® de christiana iuvenum educatione proposuimus. Eidem siquidem
spiritualis atque immortalis animus inest; idemque, quemadmodum persona est mirandis prorsus corporis mentisque
dotibus a summo Creatore praedita, ita reapse «microcosmos» ex veterum scriptorum sententia ea de causa vocari
potest, quod inanimarum immensitatem rerum longissime evincit ac superat. Non modo in hac mortali vita, sed in
perpetuo etiam mansura supremus ei finis est unice Deus; et cum per sanctitatis effectricem gratiam ad fili Dei
dignitatem evectus sit, in mystico lesu Christi corpore cum divino Regno coniungitur. Quod consequens est, multiplicia
ei impertiit caeleste Numen ac varia munera: ut vitae corporisque integritatis iura; ut iura itidem cum res adipiscendi
necessarias, tum ad finem ultimum via rationeque contendendi, sibi a Deo propositum; ut denique iura et ineundae
societatis, et privata bona possidendi, et eorum fruendi usu.

Praeterea, ut maritale coniugium, ita eius naturalis usus ex divina ordinatione oriuntur; itemque domestici
convictus constitutio eiusque praecipua munera non ex humano arbitrio, neque ex oeconomicis rationibus, sed a summo
ipso omnium Creatore proficiscuntur. Quod quidem per Encyclicas Litteras™ de casti connubii sanctitate, et per illas
etiam, quas supra memoravimus, de christiana iuvenum educatione copiose satis explicando enucleavimus.

At Deus pari modo hominem ad civilem consortionem natum conformatumque voluit, quam profecto sua ipsius
natura postulai. Societas enim ex divini Creatoris consilio naturale praesidium est, quo quilibet civis possit ac debeat ad
propositam sibi metam assequendam uti; quandoquidem Civitas homini, non homo Civitati exsistit. Id tamen non ita
intellegendum est, quemadmodum ob suam individualismi doctrinam Liberales, quos vocant, asseverant; qui quidem
communitatem immoderatis singulorum commaodis inservire iubent: sed ita potius ut omnes, ex eo quod cum societate
composito ordine copulantur, terrenam possint, per mutuam navitatis conspirationem, veri nominis prosperitatem
attingere; utque per humanum consortium privatae illae publicaeque animi dotes, hominibus natura insitae floreant ac
vigeant, quae temporarias peculiaresque utilitates exsuperant, divinamque praeferunt in civili ordinatione perfectionem;
quod quidem in singulis hominibus contingere ullo modo nequit. Quod idcirco etiam homini inservit, ut hanc divinae
perfectionis imaginem agnoscat, acceptamque Creatori referat, laudibus eum adorationeque colens. Homines siquidem
tantummodo, non vero quaevis eorum consociatio, mente voluntateque, ad morum normas libera, praediti sunt.

B i, Encycl. Casti connubii, 31. Dec. 1930 (A. A. 5., vol. XXII, pp. 539-592).
1 Litt. Encycl. Divini lllius Magistri, 31. Dec. 1929 (A. A. S. vol. XXII, 1930, pp. 49-80.

lamvero, quemadmodum homo officia illa repudiare non potest, quibus Dei iussu civili societati obstringitur, atque
adeo publicae rei moderatores iure pollent, si idem obtemperationi huic non legitime obsistit, eum ad officium
persolvendum coércendi; ita pari modo societas iis iuribus civem spoliare non potest a Creatore Deo eidem impertitis,
quorum praestantiora supra breviter attigimus, neque eorumdem usum ex arbitrio impossibilem reddere. Quapropter e
mentis nostrae ratione oritur, eidemque consentaneum est, ut terrenae res omnes homini usui utilitatique sint, ideoque
per eum ad Creatorem referantur. Quam ad rem id profecto quadrat, quod Gentium Apostolus de christiana salute
procuranda ad Corinthios scribit: «Omnia... vestra sunt, vos autem Christi, Christus autem Dei»'. Dum igitur
communistarum effata personam humanam ita extenuant, ut civium cum societate necessitudines praepostere
subvertant, humana mens, contra, ac divina revelatio eam tam sublime extollunt. Decessor Noster f. r. Leo XIII de
oeconomicis socialibusque rationibus deque operariorum causa, per Encyclicas Litteras'®, effectrices normas edidit;
quas Nos quidem, per Encyclicas item. Litteras'’ de christiana socialis ordinis renovatione, nostrorum temporum
condicionibus necessitatibusque accommodavimus. In quibus Litteris, etiam atque etiam antiquissimam Ecclesiae
doctrinam instanter persequentes de peculiari privatarum possessionum natura, ad singulos et ad societatem quod
attinet, distincte definiteque et humani laboris iura dignitatemque designavimus, et mutuas eorum auxilii adiumentique
necessitud. ines, qui vel rem impertiunt, vel dant operam, et mercedem denique, quae opificibus ex districta iustitia
debetur, sibi suaeque familiae necessaria.

Ac praeterea in comperto posuimus, tum solummodo hominum consortionem posse e teterrima ruina servari
sospitem, ad quam per Liberalismi placita compellitur, in quibus recta morum disciplina silet, cum scilicet socialis
iustitiae christianaeque caritatis praecepta oeconomicam civilemque temperationem imbuant atque pervadant; quod
procul dubio neque civium ordinum inter se contentio terrorisque facinora, neque immodicus atque tyrannicus publicae
potestatis usus praestare possunt. Monuimus etiam veram populi prosperitatem per rectam collegiorum consociationem
procurandam esse, quae varios socialis auctoritatis gradus agnoscat ac vereatur; itemque necessarium esse omnia
artificum sodalicia inter se cohaerere amiceque conspirare, ut ad communem Civitatis bonum contendere possint; atque
adao germanum peculiareque publicae potestatis munus in eo consistere, ut mutuam eiusmodi civium omnium
conspirationem consensionemque pro facultate promoveat.

Ad quem quidem assequendum per adiutricem omnium operam tranquillitatis ordinem, catholicae doctrinae
praecepta tantam dignitatem auctoritatemque tribuunt publicae rei moderatoribus, quanta necessaria est, ut divina
humanaque tura, quae tantopere Sacrae Litterae Ecclesiaeque Patres inculcant, vigili providaque cura iidem tueantur.
Atque heic animadvertendum est turpiter eos errare, qui effutiant quibuslibet civibus aequalia esse in civili societate
iura, neque legitimos in eadem exsistere potestatis ordines. Satis esto, hac in re, Encyclicas Decessoris Nostri f. m.
Leonis XIII, quas supra attigimus, commemorare; atque eas nominatim, quae vel de civilis principatus auctoritate®, vel
de christiana Civitatum constitutione® agunt. In quibus profecto catholici viri luculenter. proposita humanae rationis
fideique praescripta cernere possunt, quae eos a fallacibus periculosisque communistarum opinationibus liberos reddere
poterunt. lura esse, cuiusque propria, erepta, ideoque cives in servitutem redigi; primariam ac supremam Civitatis
eiusque potestatis originem detrectari; ac nefande prorsus publicam potestatem sceleribus inservire, communi
conspiratione perpetrandis; haec omnia, dicimus, naturali morum disciplinae divinique Creatoris voluntati
vehementissime repugnant. Quemadmodum civis, ita communitatis institutum ab sempiterno Numi. ne originem
repetunt, ab eoque mutua inter se ratione conformantur: non civis igitur, non humana societas potest officia illa renuere,
quibus invicem obtringuntur; neque alterius iura reicere vel minuere queunt.

Quas quidem praecipuas civium communitatisque inter se rationes Deus ipsemet instituit temperavitque;
quapropter quod sibi communistae insolenter arrogant, in locum scilicet divinae legis, quae veritatis caritatisque
praeceptis innititur, politica sufficere factionum consilia atque proposita, quae simultatis piena, ex humano arbitrio
profluunt, id procul dubio iniqua omnino atque iniusta iuris usurpatio est.

Catholica Ecclesia, cum praeclarae id genus disciplinae praecepta impertit, non alio utique spectat, nisi ut faustum
num tium, quem angeli, supra Bethleemiticum specum cecinere, gloriam Deo pacemque hominibus® nuntiantes, ad
rem deducere contendat; ut veri nominis videlicet pacem verique nominis felicitatem, quantaecumque eaedem ad
aeternam assequendam beatitatem, vel in hac mortali vita attingi possint, comparare queat; at probe dumtaxat volentibus
hominibus. Haec doctrina aequo itinere abhorret, cum ab errorum exitiis, tum ab immaodicis politicarum partium, quae
eosdem amplectuntur, conatibus earumdemque rationibus atque propositis; quandoquidem ut nullo non tempore rectam
veritatis et iustitiae aequilibritatem profitetur, ita eamdem et argumentis fulcit et in vitae actione efficit ac provehit.
Idque Ecclesia consequitur, mutua inter se officia iuraque concilians atque componens; ut nimirum cum libertate
auctoritatem, ut cum singulorum dignitate Civitatis dignitatem, ut denique humanam subiecti civis personam, atque
adeo debitam iis, qui praesunt, obedientiam, cum eorum munere, qui divinae vices gerunt potestatis; itemque ordinatum
sui ipsius, familiae patriaeque amorem cum ceterarum familiarum ceterarumque gentium caritate illa coniunctum, quae
in Dei amore nititur, quorumvis patris, ex quo omnia oriuntur et ad quem omnes, ut ad finem ultimum, contendant

5 cor., 11, 22, 23.
8 it Encycl. Rerum novarum, 15 maii 1891 (Acta Leonis XIl11, vol. II, pp. 97-144).
7 Litt. Encycl. Quadragesimo anno , 15 Maii 1931 (A. A. S., vol. XXIII, pp. 177-228)
18 |itt. Encycl. Diuturnum illud, 29 lun. 1881 (Acta Leonis XIII, vol. 11, pp. 269-287).
19 i, Encycl. Immortale Dei, 1 Nov. 1885 (Acta Leonis XIlII, vol. V. pp. 118-150).
20

Cf. Luc., I, 14.

oportet. Eadem doctrina iustam non abiungit terrenarum rerum curam ab actuosa aeternorum bonorum sollicitudine.
Quodsi mortalia immortalibus bonis subiicit, ex sui ipsius Magistri sententia: «Quaerite... primum regnum Dei et
iustitiam eius et haec omnia adiicientur vobis»?'; at longe abest ut humanas res neglegat, utque civili progressioni
temporariisque commodis obsistat; cum, contra, recta ratione maioreque, qua fieri potest, efficacitate, eadem foveat
atque promoveat. Ecclesia enim, quamvis, vel in oeconomicae socialisque actionis campo, definitam technicarum rerum
temperationein ordinationemque nunquam protulerit, quod quidem sui muneris non est, praecipua tamen lineamenta
atque praecepta edidit, quae, etsi ad effectum adduci, pro variis temporum, locorum populorumque condicionibus, aliter
aliterque possunt, tutum tamen iter demonstrant, quo Civitas ad cultiorem felicioremque aetatem gradiatur.

Summam huius doctrinae sapientiam summamgque utilita tem ii omnes fatentur, quibus eadem reapse in comperto
est. Ac iure meritoque insignes viri, publicae rei administrandae periti, asseverarunt, nihil se sapientius cernere potuisse,
cum diversa oeconomicarum rationum genera perpendissent, quam illa huius disciplinae principia, quae per Encyclicas
Litteras Rerum Novarum ac Quadragesimo anno proponuntur. Atque in regionibus etiam, quas vel non catholici, vel ne
christiani quidem homines incolunt, non pauci agnoscunt quantopere Ecclesiae in re sociali praecepta humanae prosint
societati. Itaque, vix mensis exiit cum praeclarus vir ex extremis orientis partibus, qui, politicarum rerum studiosus,
christianam religionem non profitetur, affirmare non dubitavit Ecclesiam, per suam pacis fraternaeque necessitudinis
doctrinam ad operosam in nationibus pacem constabiliendam fovendamque summopere conferre. Ac vel ipsi
communistae, - quod ex certis comperimus nuntiis, qui ad hoc catholici orbis veluti centrum undecumque confluunt - si
modo ad corruptos mores nondum omnino prolapsi sunt, cum socialem Ecclesiae disciplinam propositam sibi habeant,
eam profitentur suorum magistrorum ac capitum praecepta longe prorsus excedere. li solummodo, qui obcaecatum
cupidinibus simultateque animum gerunt, veritatis luminibus oculos claudunt, eamdemque pertinaciter impugnant.

At Ecclesiae osores, tametsi impertitas ab ea normas sapientia praestare agnoscunt, eam tamen insimulant, quasi ad
datas institutiones vitae actionem non conformaverit; atque adeo ad alias vias rationesque contendunt. Verumtamen
criminationem eiusmodi falsam iniustamque esse,, omnes christiani nominis annales demonstrant. Etenim, ut aliquod
dumtaxat peculiare eventum breviter attingamus, vera fraternaque universorum hominum cuiusvis stirpis
condicionisque inter se necessitudo, superioribus aetatibus hac firmitate perfectioneque penitus ignota, primum ab
evangelicis praeconibus praedicata fuit; quod procul dubio ad servitutem abolendam summa efficacitate contulit: idque,
non cruentis seditionibus, sed per insitam huius doctrinae virtutem, qua quidem permota nobilis romana femina
ancillam suam quasi sororem complectebatur.

Itemque per christiana dogmata, quibus edocemur Dei Filium, hominem factum amore hominum, eumdemque
fabri filium ipsumque opificem? adorare, humanus labor ad veri nominis dignitatem provectus est; qui quidem
humanus labor ita tunc temporis spernebatur, ut vel ipse M. T. Cicero, ceteroquin prudens satisque aequus, suorum
temporum opinionem referens, hanc sententiam edere non veritus sit, qua profecto quilibet, nostra hac aetate, socialis
disciplinae peritus verecundaretur: «Opifices omnes in sordida arte versantur; nec enim quidquam ingenuum potest
habere officina»?.

His innixa principiis Ecclesia humanam societatem renovavit; siquidem, suae impulsione virtutis, miranda prorsus
orta sunt caritatis instituta, itemque potentissima illa artificum omne genus collegia, quae utique superiore saeculo
Liberalismi sectatores contemptui habuere, quasi Mediae Aetatis inventa; quaeque tamen, in praesens, admirationem
commovent, et quorum forma in pluribus nationibus, multorum experimento tentata, reviviscit. Et cum aliorum nisus
salutarem eius praepedirent operam, eiusque virtuti officerent,. Ecclesia adhuc usque non desiit errantes commonere.
Reminisci ac recordari satis esto quanta animi firmitudine atque constantia Decessor Noster f. rec. Leo XIII iura
sodalitates ineundi operariae plebi vindicaret; quae quidem iura Liberales in potentioribus nationibus invalescentes
eidem eripere eniterentur. Atque eiusmodi christianae doctrinae virtus, nostris etiam temporibus, maior profecto est,
quam quibusdam videatur; quandoquidem in rerum eventus mentis cogitata dominantur, quamvis non facile omnes id
aestimare ac metiri queant.

Procul dubio asseverari potest Ecclesiam, acque ac divinum eius auctorem, «bene faciendo» aetatem suam
traducere. Neque socialistarum, neque communistarum errores usguequaque serperent, si Ecclesiae praecepta
maternaque eius adhortamenta populorum moderatores non detrectassent; qui quidem, cum Liberalismi ac Laicismi, ut
aiunt, principia ac normas complexi essent, ad istiusmodi placita atque fallacias, publicae rei ordinationem
temperationemque ita instruxere, ut, quamvis primo oculorum obtutu aliquid magnum se effecisse viderentur,
evanescere tamen pedetemptim finita ab se consilia ac proposita cernerent; quemadmodum quidquid in uno illo non
consistit primario lapide, qui Christus est, necessario oportet miserrime collabi.

v

Haec est, Venerabiles Fratres, Ecclesiae doctrina, quae una, ut in ceteris rebus omnibus, sic etiam in re sociali,
veram lucem afferre, et communistarum cogitandi ratione immunes nos reddere potest. At opus omnino est ut eadem
doctrina in ipsum vitae usum deducatur, secundum illud S. lacobi Apostoli hortamentum: «Estote autem factores verbi,

2L Matth., VI, 33.
22 of. Matth., X111, 55; Marc., VI, 3.
2 M. T. Cic., De officiis, 1. 1, . 42.

et non auditores tantum, fallentes vosmetipsos»®: quapropter illud in praesentia pernecesse est ut omni ope
contendendo, opportuna remedia adhibeantur, quibus ingruenti rerum dissolutioni efficacitate summa obsistatur. Ac
spem fovemus bonam fore ut ardor ille, quo tenebrarum filii ad suas athei materialismi fallacias propagandas die
noctuque allaborant, stimulos filiis lucis admoveat, quibus ad non dissimile studium, immo etiam vehementius, divini
honoris causa impellantur.

Quid igitur facere, quibus remediis uti oportet, ut Christum et christianum vitae cultum contra perniciosum illum
hostem defendamus? Quemadmodum pater familias cum liberis suis intra domesticos parietes, sic Nos vobiscum intima
quadam cum fiducia agere exoptamus, dum illa ante oculos officia exhibemus, quae magnum nostrorum temporum
discrimen ab omnibus Ecclesiae filiis postulat; quae quidem Nostra paterna monita ad eos etiam filios impertire
cupimus, qui paternam deseruere domum.

Ut iam procellosis quibusvis Ecclesiae tempestatibus, sic nunc etiam, remedium, aliorum fundamentum et caput
illud est, ut privata vita ac publica eorum omnium ad Evangelii normas sincere renovetur, qui ad Ovile Christi se
pertinere glorientur; ita ut sal terrae, universam hominum societatem corruptis moribus immunem servans, reapse fiant.

Immortales igitur grates Patri luminum ex animo referimus, a quo profluit «xomne datum optimum et omne donum
perfectum»?, quod magno cum solatio fausta ubique spiritualis huius renovationis auspicia videmus, non solum per
lectissimos illos viros lectissimasque feminas orta, qui proximis hisce annis ad excelsae sanctitatis fastigium
ascenderunt, ac per alios item cotidie frequentiores, qui ad praeclaram eamdem metam generose progrediuntur; sed ex
eo etiam quod sincera pietas revirescit totamque vitam imbuit, in omnibus quoque vel cultissimorum hominum
ordinibus; quod quidem in Apostolicis Litteris In multis solaciis, die XXVIII mensis Octobris superiore anno motu
proprio datis, attigimus, cum Pontificiam Scientiarum Academiam renovarenius®.

Asseverandum tamen Nobis est multa adhuc ad hoc spiritualis renovationis iter urgendum praestanda esse. Etenim
vel in ipsis catholicorum regionibus nimium multi habentur, qui tales fere nomine tenus dici possint; nimium multi qui,
quamvis huius religionis, quam se profiteri gloriantur, opera maxime omnium necessaria plus minusve fideliter
expleant, eam tamen altius in dies intellegere non curent, neque intimam sinceramque eius persuasionem assequi
nitantur: eoque minus efficiant, ut externae religionis speciei internus rectae intemerataeque conscientiae splendor
respondeat; illius inquimus conscientiae quae officia omnia sub divino obtutu reputet atque persolvat. Ac novimus
quantopere vanam et fallacem eiusmodi speciem detestaretur divinus ille Servator noster, cuius iussu, omnes Patrem «in
spiritu et veritate»?” adorare debeant. Qui ad praecepta fidei, quam amplectitur, vitam non conformaverit suam, non diu
se servare sospitem poterit, cum tanto impetu insectationis procella saeviat; sed in hanc minacem malorum illuvionem
rapietur, ideoque, cum sibimet ipsi ruinam praeparaverit, christianum quoque nomen ludibrio haberi iubebit.

Atque heic, Venerabiles Fratres, duo nominatim Domini praescripta commendare cupimus, quae praesenti humani
generis condicioni potissimum respondeat: abalienandum nempe esse terrenis rebus animum ac praecepto caritatis
obtemperandum. «Beati pauperes spiritu»; haec prima fuere verba, quae ex ore Divini Magistri prodierunt, cum
discipulos in monte alloqueretur %. Quod quidem doctrinae caput nostris vel maxime temporibus necessarium est, cum
materialismus huius vitae bona voluptatesque ardentissime sitiat. Christiani omnes, sive divites, sive pauperes, oculos
semper in caelum intentos habeant, illius sententiae memores «non habere nos hic manentem civitatem, sed futuram
inquirere»®®. Qui divitiis affluant, non ex iis suam sibi quaerant felicitatem, neque in easdem assequendas potiore
quoquo modo contendant; sed cum noverint se solummodo esse earum administratores, earumque rationem sibi esse
summo Domino reddendam, iisdem utantur, tamquam validis adiumentis, a Deo acceptis, quibus virtutis fructus edant;
neque praetermittant ea pauperibus distribuere, quae sibi supersint, secundum Evangelii praescripta®. Quod, nisi ita
egerint, in eos in eorumque divitias revera illa S. lacobi Apostoli sententia cadet: «Agite nunc, divites, plorate ululantes
in miseriis vestris, quae advenient vobis. Divitiae vestrae putrefactae sunt, et vestimenta vestra a tineis comesta sunt.
Aurum et argentum vestrum aeruginavit, et aerugo eorum in testimonium vobis erit, et manducabit carnes vestras sicut
ignis. Thesaurizastis vobis iram in novissimis diebus... »*.

Verumtamen ii etiam, qui tenuiore fortuna utuntur, dum, ex iustitiae caritatisque legibus res sibi necessa: rias
acquirere, suamque conantur meliorem reddere sortem, esse tamen et ipsi debent «paiiperes spiritu»*?, pluris superna
bona facientes, quam terrena gaudia. Ac praeterea in animis defixum h. abeant, id nunquam homines consecuturos esse,
ut miseriae nempe, dolores aegritudinesque ex mortali hac vita discedant, quibus illi quoque obnoxii sunt, qui
secundum rerum speciem fortunatiores videantur. Patientia igitur omnibus necessaria est; christianam illam dicimus
patientiam, quae animum erectum tenet, divinaque felicitatis aeternae promissione confisum: «Patientes igitur estote,
fratres, - sententiam iterum ab Apostolo lacobo mutuamur - usque ad adventum Domini. Ecce agricola exspectat
pretiosum fructum terrae, patienter ferens donec accipiat temporaneum et serotinum. Patientes igitur estote et vos, et

2 ac., 1, 22.

B jac., 1,17

2 A A.S., vol. XXVIII, 1936, pp. 421-424.
0.1V, 23.

28 Matth., V, 3.

2 Cf. Hebr., X111, 14.

30 ¢t Luc., X1, 41.

3 jac. 5V, 1-3.

32 Matth., v, 3.

confirmate corda vestra, quoniam adventus Domini appropinquavit»**. Ita solummodo illa, solacii piena, lesu Christi
promissio adimplebitur dicentis: «Beati pauperes». Neque eiusmodi pollicitationes, quemadmodum illae, quas
communistae iactant, vana afferunt solacia, sed verba vitae aeternae sunt, quae summam rerum veritatem continent,
quaeque, ut nunc in hac terra patent, ita postea, in sempiterna potissimum beatitate, patebunt. Quot enim pauperes hisce
verbis caelorumque regni exspectatione confisi - quod eorum esse veluti hereditatem evangelica sententia docet: «beati
pauperes, quia vestrum est regnum Dei»**, - ea felicitate perfruuntur, quam divites tam multi, suis fatigati divitiis,
easdemque augendi cupidine semper incensi, assequi non possunt.

Maioris etiam momenti est, malis, de quibus agimus, medendis, praeceptum caritatis, quod quidem nominatim eo
spectat ut hoc propositum efficiatur. Quae cum dicimus, illam mente recogitamus christianam caritatem, «patientem et
benignam»*, quae gloriationem omnem omnemque speciem tutelae, quae proximos deprimat, abs se arcet; caritatem
illam, quae, inde ab inito christiano nomine, homines pauperrimos omnium, Christo lucrata est, servitute scilicet
oppressos. Qua de re maximas iis omnibus grates agimus, qui beneficentiae operibus dediti, cum per Vincentianos
coetus, tum per instituta illa, quae nova invexerit aetas, quaeque communibus necessitatibus opitulantur, corporibus
animisque misericordes se praestant. Quanto magis operariorum plebs atque indigentium in semet ipsa experietur
quidnam caritatis studium, lesu Christi virtute incensum, in sua ipsius commoda conferat, tanto magis praeiudicatas
deponet opinationes, Ecclesiam nempe efficacitatem suam amisisse, iisque favere, qui eius labore abutantur.

lamvero, cum hic innumeram egentium turbam cernimus, qui variis de causis, quae non ex iisdem pendeant,
summa egestate opprimuntur, illic vero tot videmus homines, qui, nulla moderatione adhibita, et voluptatibus indulgent,
et in res prorsus inutiles ingentes sumptus impendunt, tum Tacere non possumus quin magno cum animi dolore
fateamur, neque probe omnes observare iustitiam, nec funditus intellegere quid christianae caritatis praeceptum
postulet, ut in cotidianae vitae usum inducatur.

Cupimus igitur, Venerabiles Fratres, hoc divinum mandatum, qua sermonibus, qua scriptis, magis magisque
illustretur, quod veluti insignita tessera exstat, idcirco a lesu Christo data, ut sui a ceteris omnibus veri discipuli
dignoscantur; hoc mandatum dicimus, quod nos docet aerumnosos omne genus quasi divinum ipsum Redemptorem
inspicere, quodque nos iubet omnes homines eo amore, tamquam fratres, adamare, quo nos Servator noster prosecutus
est; ac vel ad nostrarum usque rerum ipsiusque, si opus fuerit, vitae iacturam. Atque illa saepe numero in omnium
animis sententia versetur, ut solacii ita Lerroris piena, quam supremus ludex extremo die edet: «Venite, benedicti Patris
mei... esurivi enim, et dedistis mihi manducare; sitivi, et dedistis mihi bibere... Amen dico vobis, quamdiu fecistis uni
ex his fratribus meis minimis, mihi fecistis»*. Itemque alia ex adversa parte: «Discedite a me, maledicti, in ignem
aeternum...: esurivi enim, et non dedistis mihi manducare; sitivi, et non dedistis mihi potum... Amen dico vobis:
quamdiu non fecistis uni de minoribus his, nec mihi fecistis»*’.

Ut tuta igitur aeterna vita reddatur, utque efficienter succurratur indigentibus, necesse omnino est et ad
modestiorem vitam reverti, et voluptatibus renuntiare, quae tam copiose ac vel vitiorum flagitiorumque piena
afferuntur; et sui ipsius denique, amore proximorum, oblivisci. Divina virtus, quae homines renovandi vim habet, hoc
christianae caritatis «praecepto novo»® continetur; fidelisque eidem obtemperatio, ut intimam pacem animis indet,
terrenae huic vitae ignotam, ita malis, quae humanum genus cruciant, efficaci modo medebitur.

At vero caritas hoc nomine gloriari non potest, nisi iustitiae rationibus innitatur, ex Apostoli sententia: «Qui diligit
proximum, legem implevit». Quam quidem rem ita idem Apostolus interpretando explanat: «<Nam: non adulterabis; non
occides; non furaberis;... et si quod est aliud mandatum, in hoc verbo instauratur: Diliges proximum tuum sicut
teipsum»*°. Si igitur, secundum Apostolum, officia omnia, ac vel ea, quibus districto iure iubemur, ut neque occidamus,
neque furemur, ad unum verae caritatis praeceptum reducuntur; caritas, quae operarium debita mercede privat, non
caritas est, sed vanum nomen et ficta species caritatis. Neque sane aequum est ut artifex veluti eleemosynam id accipiat,
quod sibi iustitiae titulo debeatur; nec eo cuilibet contendere licet, ut se iustitiae debitis eximat, parva misericordiae
dona subrogando. Tum caritas tum iustitia sua imponunt officia, quae saepe, quamvis non iisdem rationibus, ad unam
tamen eamdemque rem pertinent; opifices vero, ita sua ipsorum dignitate postulante, ad haec officia omnibus
dignoscenda, quibus ceteri erga eos teneantur, acerrimo quodam animi sensu, iure meritoque feruntur.

Quapropter vos peculiari modo compellamus, christi ani heri officinarumque domini, quibus proprium est
saepenumero tam difficile munus, quandoquidem illam errorum quasi hereditatem ab iniusto oeconomicarum rerum
regimine excepistis, quod in tot hominum aetates ruinose infiuxit: officiorum memores estote, quibus respondere
debetis. Dolendum equidem est, sed tamen verum, quorumdam catholicorum agendi morem non parum contulisse ad
operariae plebis fiduciam ab lesu Christi religione abalienandam. li siquidem noluerunt mente animoque complecti
certa quaedam iura esse christianae caritatis vi agnoscenda, quae artificibus debeantur, quaeque Ecclesia aperte
luculenterque declaraverit iisdem esse tribuenda. Ecquid de eorum agendi ratione censendum est, qui alicubi id
consecuti sunt, ut in sacris suis patronalibus aedibus Encyclicae Litterae Quadragesimo anno ne legerentur? Quid de

B ac., v, 7-8.

¥ Luc., V1, 20.

35 cor., X111, 4.

36 Matth., XXV, 34-40.
37 Matth., XXV, 41-45.
38 10., X111, 34.

39 Rom., XI11, 8, 9.

catholicis illis officinarum dominis, qui ordinandis operariorum causae rationibus usque adhuc adversati sunt, quas
Nosmet ipsi commendavimus? Nonne deplorandum est, ius mancipii, ab Ecclesia sancitum, idcirco usurpatum esse ut
opifices mercede sua suoque sociali iure defraudarentur?

Verum enim vero, praeter iustitiam, quam commutativam vocant, socialis etiam iustitia colenda est, quae quidem
ipsa officia postulat, quibus neque artifices neque heri se subducere possunt. Atqui socialis iustitiae est id omne ab
singulis exigere, quod ad commune bonum necessarium sit. Ut autem, ad quamlibet viventis corporis compagem quod
attinet, in universum consultum non est, nisi singulis membris ea omnia tribuantur, quibus eadem indigeant ad suas
partes explendas; ita, ad communitatis constitutionem temperationemque quod pertinet, totius societatis bono prospici
non potest, nisi singulis membris, hominibus videlicet personae dignitate ornatis, illud omne impertiatur, quod iisdem
opus sit, ad sociale munus cuiusque suum exercendum. Si igitur iustitiae sociali provisum fuerit, ex oeconomicis rebus
uberes enascentur actuosae navitatis fructus, qui in tranquillitatis ordine maturescent, Civitatisque vim firmitudinemque
ostendent; quemadmodum humani corporis valetudo ex imperturbata, piena fructuosaque eius opera dignoscitur.

Neque satis sociali iustitiae factum erit, nisi opifices et sibimet ipsis et familiae cuiusque suae victum tuta ratione
ex accepta, rei consentanea, mercede praebere poterunt; nisi iisdem facultas dabitur modicam quamdam fortunam sibi
com parandi, ad illud communis paupertatis ulcus vitandum, quod tam late diffunditur; nisi denique opportuna erunt in
eorum commodum inita consilia, quibus iidem, per publica vel privata cautionis instituta, suae ipsorum senectuti,
infirmitati operisque vacationi consulere queant. Qua in causa haec repetere iuvat, quae in Encyclicis Litteris
Quadragesimo anno dixinlus «Etenim tum demum res oeconomico-socialis et vere constabit et suos fines obtinebit, si
omnibus et singulis bona omnia suppeditata fuerint, quae opibus et subsidiis naturae, arte technica, sociali rei
oeconomicae constitutione praestari possunt; quae quidem bona tot esse debent, quot necessaria sunt et ad
necessitatibus honestisque commaodis satisfaciendum, et ad homines provehendos ad feliciorem illum vitae cultum, qui,
modo prudenter res geratur, virtuti non solum non obest, sed magnopere prodest»*.

Quodsi, ut saepius cotidie accidit, in salario rependendo, iustitiae singuli obtemperare ea tantummodo condicione
possunt, ut de eadem obtemperatione secum omnes conveniant, earum nimirum consociationum ope, quae heros - ad
vitandam rerum pretii contentionem, operariorum iuribus perniciosam - inter se devinciant, tum dominorum operumque
conductorum erit necessarias eas consociationes fovere atque provehere, quae ordinariae rationes exstent, quibus
iustitiae officia expleri possint. Sed artifices etiam suos ante oculos habeant caritatis ac iustitiae officia, sibique
persuadeant, hoc modo, satius procul dubio suis u tilitatibus provisum fore.

Totam igitur oeconomicarum rerum compaginem intuentibus videre licet - quod iam in Encyclicis Litteris
Quadragesimo anno notavimus - mutuam iustitiae caritatisque operam in oeconomicas ac sociales necessitudines
influere non posse, nisi foederatae illae sodalitates, quas professionales et interprofessionales vocant, solido christianae
doctrinae fundamento innixae, ea constituant, pro diversis locorum temporumque adiunctis, quae corporatorum
hominum collegia dicebantur.

Quo autem maior sociali eiusmodi actioni tribuatur efficacitas pernecessarium est harum rerum studium,
praelucentibus Ecclesiae praeceptis, foveri quam maxime; eiusque praescripta ac monita, potestate auspice a Deo in
ipsa Ecclesia constituta, quam latissime pervulgari. Nam si quorumdam catholicorum agendi ratio, in oeconomicarum
ac socialium rerum campo, aliquid habuit minus laude dignum, hoc saepenumero idcirco accidit, quod iidem haud satis
ea meditati essent, quae Summi Pontifices hac super causa docuissent. Quamobrem itidem necesse est, ut omnes ex
quolibet societatis ordine, pro varia sua cuiusque cultura, socialibus disciplinis cotidie impensius instituantur; utque
Ecclesiae id genus doctrina in operariam quoque plebem etiam atque etiam propagetur. Catholicae Ecclesiae praecepta
hominum mentes tuta luce sua collustrent, eorumque voluntates ita flectant, ut rectam indidem homines sumant vivendi
normam, qua societatis officia sancte diligenterque impleantur. Ita enim omnes christianorum morum discrepantiae
atque inconstantiae obstare enitentur, quas Nos non semel conquesti sumus; e quibusque fit ut nonnulli suis utique
religionis officiis satisfacere videantur, qui tamen in laboris, industriae suique officii provincia, vel in commercio
publicove munere exercendo, geminam quod ammodo conscientiae speciem induentes, eiusmodi vitam, proh dolor,
traducant, quae nimium quantum a luculentis iustitiae christianaeque caritatis praescriptionibus abhorreat. Qua profecto
agendi ratione et gravem nutantibus animis offensionem praebent, et causam improbis suppeditant, cur Ecclesiam ipsam
detrectent.

Admodum sane ad hanc christianorum morum instaurationem conferre potest catholicarum scriptionum
propagatio, quibus illuc contendatur, ut primo, varie leniterque hominum inentibus illectis, socialis ab Ecclesia tradita
disciplina planius innotescat in dies; ut post, accurate aeque ac fuse adversariorum coeptis patefactis, arma pariter
indicentur, quae plurium locorum usus ad repugnandum aptiora repererit; ut postremo consilia proponantur opportuna
cominunistarum machinationibus atque fallaciis praevertendis, quibus hi, ut nitebantur, sincerae fidei homines non
paucos inescaverint.

Etsi haec, Allocutione a Nobis habita die XII Maii superiore anno, iam maximopere ursimus, tamen nihilominus,
Venerabiles Fratres, in eadem animos vestros iterum convertere necessarium esse ducimus. Communismus initio, ut re
erat vera, scelestiorem, quam quod scelestissimum, se praebuit; at cum subinde sensisset ab se populos passim
abalienari, ratione belli gerendi mutata, multitudines per eiusmodi varii generis fallacias captare nisus est, quae, quid
ipsae intendant, doctrinis occultant in se rectis atque illecebrosis.

0 Litt, Encycl. Quadragesimo anno , 15 Maii 1931 (A. A. S., vol. XXIlIl, 1931, p. 202).

Ita, ut exemplis utamur, cum animadverterint communismi capita incensis votis ad pacem anniti omnes, se fautores
communium id genus nisuum pro pace inter gentes universas constabilienda unos omnium studiosissimos assimulant; at
contra, ex altera parte populos ad contentionem de civitatis ordinibus tollendis pariter commovent, unde acerbissimae
proficiscuntur caedes; ex altera vero, pacem se non habere tutam experti, arma quantacumque possunt ingentia parant.
Item nominibus, quae communismum ne significant quidem, confictis, vel consociationes condunt, vel commentarios
certis diebus edunt, quae illuc unice spectant, ut errores suos mediis iis hominum consortionibus interserant, ad quas, Si
secus agerent, irrepere neutiquam possent; quin etiam in catholicas religiosasve sodalitates perfidiose omnibusque
viribus serpere compluries student. Item fit alicubi ut, de doctrina sua nullo modo desistentes, catholicis hominibus
auctores iidem sint mutuae sibimetipsis operae, nunc in humanitatis, nunc in caritatis provincia ultro ferendae; quam ad
rem coepta interdum proferunt, omnino cum christiano sensu cumque Ecclesiae doctrina congruentia. Aliis vero locis,
eo simulationis iidem procedunt, ut gentibus non nunquam suadeant, in regionibus ubi aut christiana fides aut
humanitatis cultus altius insederit, communismum esse procul dubio lenius se gesturum, facta singulis libertate, sive
Summi Dei colendi, sive quae quisque maluerit de religione iudicandi. Sunt immo nonnulli qui, ex aliquantula inducta
recens in bolscevistarum leges mutatione efficiant, in eo esse communismum ut a consilio cum Deo decertandi tandem
aliquando absistat.

Agitedum, Venerabiles Fratres, date impensissime operam, ut fideles ab insidiis caveant. Communismus cum
intrinsecus sit pravus, eidem nulla in re est adiutrix opera ab eo commodanda, cui sit propositum ab excidio christianum
civilemgue cultum vindicare. Si qui vero, in errorem inducti, opem communismo in regionibus suis constabiliendo
tulerint, erroris ipsi sui poenas primi luent; ac quanto in antiquiore ac clariore humanitate, a christiano utique nomine
invecta, gloriatur civitas ad quam perlabatur communismus, tanto perniciosior in eadem atheorum ira exardescet.

Attamen «... nisi Dominus custodierit civitatem, frustra vigilat qui custodit eam»*'. Vos igitur, Veneiabiles Fratres,
vehementer cohortamur in vestra cuiusque dicione elaborare, cura quanta poteritis maxima, ut constans precandi
studium suique castigandi reviviscat, atque cotidie magis incalescat.

Cum enim e Christo lesu olim sciscitarentur Apostoli quare a lymphato homine daemonem ipsi deicere
nequivissent, s respondit: «Hoc genus non eicitur nisi per orationem et ieiunium»*. Rati ergo malis, quibus aetate hac
nostra humanum genus excruciatur, remedium afferri nulla alia posse ratione, nisi omnes per orationem et poenitentiam
in communem veluti hostem strenue sancteque quasi compugnaverint, apud universos, at prae primis apud religiosos
utriusque sexus ordines divinis contemplandis rebus devotos, instamus enixe, ut supplicationibus suique ipsorum
castigationibus multiplicatis, a Deo validam Ecclesiae suae operi' in tam difficili temporum cursu impetrent,
deprecatrice apud Deum utentes Deipara Immaculata, quae, ut olim antiqui serpentis caput contrivit, ita semper
tutissimum praesidium est invictumque Auxilium christianorum.

\Y

Sicut ad salutare huiuscemodi ubique terrarum perficiendum opus, quod dicendo hactenus persecuti sumus, ita ad
remedia, quae praecise docuimus, morbis adhibenda, effectores ac ministros Christus lesus sacerdotes suos in primis
elegit atque constituit. His namque munus, peculiari Dei numine, mandatum quidem est, ut, sacris Pastoribus usi
ducibus ac Christi in terris Vicario modestissime studioseque obsecuti, ardentem fidei facem universo hominum generi
nullo non tempore praeferant, simulque illam catholicis viris supernam spem perpetuo iniiciant, qua Ecclesia nisa
semper, tot retulit victorias quot praelia Christi causa commisit: «Haec est vittoria quae vincit mundum, fides nostra»*.

Qua in re illud nominatim in sacerdotum memoriam revocantes quod f. r. Decessor Noster Leo XIII in iis
cohortandis pronuntiavit, ad opifices nempe iisdem adeundum esse, idipsum Nostrum faciendum hoc additamento
putamus: «Ad opifices egenos potissimum prodite; immo, in universum, ad indigentes prodite»; quemadmodum Christi
eiusque Ecclesiae doctrina iubet. Turbulenti enim homines eos, qui in egestate versantur, insidiis prae ceteris petunt;
quandoquidem e miseris, quibus hi conflictantur rebus, facilem confingunt causam, qua eosdem in divitum invidiam
rapiant vehementerque cominoveant, ut in omnia violenter involent, quae sibi inique recusata a fortuna arbitrentur.
Quodsi sacerclos opificibus atque egenis non occurrat, ut a qualibet eos, tum praeiudicata opinione, cum doctrina
commenticia aut prohibeat aut liberet, nullo negotio iidem sunt communismi praeconibus in arbitrium cessuri.

Enimvero non diffitemur in huiusmodi provinciam, post datas praesertim Encyclicas Litteras Rerum novarum et
Quadragesimo anno , multum operis collatum ad hoc tempus fuisse; ac propterea paterno studio eorum Episcoporum ac
Sacerdotum sollertes curas hoc loco prosequimur, qui, cautiones, quas res habeat, opportune adhibentes, novas vias
novosque aditus ad nostram hanc aetatem accommodata, in hoc genere explorant. atque experiuntur. Attamen quae in
istiusmodi rem adhuc usque gesta sunt, nostrorum temporum usibus nimiopere imparia esse constat. Quemadmodum,
cum publica res periclitatur, cetera posthabentur omnia, quae vel ad vitam necessaria minime sint, vel directo ad
civitatis propugnationem non spectent, eodem fere modo, in re de qua loquimur, alfa cuiusvis generis. coepta, quamvis

4 ps. cxxVI, 1.
42 Matth., XV11, 20.
B0, Vv, 4.

utilissima atque pulcherrima, postferri oportet necessitati ipsa christianae fidei christianaeque humanitatis communiendi
fundamenta. Quam ob causam qui in singulis quibusque paroeciis versantur sacerdotes, cum primum, ut par est, in
communem curationem et administrationem fidelium incubuerint, mox optimam maximamque diligentiae suae vim
illuc intendant necesse est, ut simul operariorum multitudines Christo recipiant et Ecclesiae, simul hominum
consociationes atque communitates, quae magis desipuerint, christiano spiritu. ab integro imbuant. Quod porro si
praestiterint qui e sacro ordine sunt, ne addubitent quin aliquando e sollicitudine sua sint necopinatorum fructuum
affatim percepturi, qui loco eis mercedis equidem futuri sunt, ob datam primum laboriose operam animis funditus
novandis. Hoc, ut exemplis utamur, revera contigisse Romae aliisque in frequentissimis urbibus animadvertimus, ubi,
ad sacras aedes in extremis vicis recens exaedificatas, paroeciales fidelium coetus studiose coalescunt, ac mirifice
eorum mores civium commutantur, qui religionem hac una de causa aversati fuerint, quod eam omnino ignoraverint.

Verumtamen vis una omnium validissima egenorum tenuiorumque turbis christiane excolendis, exemplo equidem.
continetur sacerdotis, qui earum choro virtutum circumfundatur, quarum in Litteris Encyclicis a Nobis datis Ad
catholici sacerdotii** seriem adhortando recensuimus; sed hac in causa Dei administros nominatim opus est vitae
modestia, tenuitate, abstinentia eo usque eminere ut sese apud fideles ad absolutissimam referant formam Divini
Magistri, qui de seipso fidenter loquebatur: «Vulpes foveas habent et volucres caeli nidos: Filius autem hominis non
habet ubi caput reclinet»**. Quotidianis enim experimentis cognitum est tenuioris vitae sacerdotes, qui ex evangelica
doctrina suis reipsa utilitatibus nullo modo inserviant, mirifica semper conferre in christianam plebein beneficia: uti
exemplis S. Vincentii a Paulo, S. loannis B. Vianney, S. losephi B. Cottolengo, S. loannis Bosco, innumerabilium
aliorum confirmatur; dum, contra, avari sacerdotes, qui omnia emolum. entis suis et commaodis metiantur, ut in eisdem
Encyclicis Litteris Nostris ostendimus, quamvis eo impietatis non processerint, quo ludas Christi proditor, nihil. ominus
vanum «aes sonans» atque inane «cymbalum tinniens»*® exsistent; ac saepenumero tantum aberit ut iidem in fideles
divinam defundant gratiam, ut potius ab iisdem prohibeant. Quodsi utriusque cleri sacerdotes e suo cuiusque muneris
officio opes convenit administrare, meminerint tamen, non modo caritatis iustitiaeque leges sibi esse diligentissime
observandas, verum etiam singulariter enitendum ut sese pauperum reipsa patres exhibeant.

Post Clerum, carissimos e laicorum ordine filios Nostros paterne compellamus in Catholica Actione militantes,
gquam tantopere et in amore habemus et, pro opportunitate, «adiumentum peculiari Dei providentia» in tam difficili
rerum cursu Ecclesiae datum professi sumus. Actio nimirum Catholica, cura in hoc demum certet, ut lesus Christus,
tum in singulos, cum in domesticum ci. vilemque convictum feliciter dominetur, sociali, ut aiunt, apostolatu defungi
dicenda est. Ea igitur prae primis constanter elaboret necesse est, ut sodalium suorum animos, quam diligentissime
potest, excolat, atque ad certamina Dei causa certanda exerceat. Sodalium huiusmodi institutioni, si qua alia, nostra hac
aetate praesentissimae ac pernecessariae. quae omnem vitae actionem, fundamenti instar, praecedat oportet, mirum in
modum conducent, primum coetus studii causa instituti, deinde habitae identidem per hebdomadam de socialibus rebus
congressiones, tum acroases ex ordine factae, ac postremo omnia vani generis coepta, quae id maxime spectent, ut
ostendant qua ratione qualive via oeconomicae quaestiones christiane expediantur.

Tam apte conformati Actionis Catholicae milites non est dubium quin apud eos, quos habeant operis participes,
primi exsistant apostoli, atque adiutricem sacerdotibus suam commodantes operam, assidue contendant sive veritatis
lumen latius propagare, sive tot tantasque tum corporis tum animi miserias in mediis societatibus levare, quae Dei
administrorum ideo obnituntur compluries navitati, quod vel temere concepta de clero opinione laborant, vel religionem
ipsam miserandum in modum neglegunt. Hac iidem ratione, presbyteros usu atque exercitatione praeditos in ducatum
adhibentes, viriliter animoque magno conspirabunt ad operariorum multitudini in religiosis rebus assidendum; quod
summae Nobis est curae, utpote quod instrumentum ex omnibus aptissimum habeamus, quo artifices, dilecti filii Nostri,
a communistarum fallaciis defendantur.

Praeter hanc vim, quae in singulos saepe privatim at salubriter semper efficienterque influit, sodalium Actionis
Catholicae est, modo verbis modo scriptis, eam late disseminare doctrinam, quae in publicis Summorum Pontificum
documentis inest, quaeque ad rem publicam christiane administrandam conducit.

Ad Actionem Catholicam, in copiarum veluti modum, consociationes consistunt, quas iam Nosmet ipsi eiusdem
auxiliarias appellavimus. lamvero huiusmodi quoque consociationes paterno studio, hoc loco, hortamur eas, de quibus
agimus, praestantissimas partes sibi deposcere, quae nostris hisce diebus tanti intersunt, quanti interesse maxime
possunt.

Sed praeterea animum heic Nostrum ad eas sodalitates convertimus, quae aut viris ex eodem ordine aut mulieribus
coagmentantur: sodalitates, praeter alias, dicimus operariorum, agricolarum, fabricationum artificum, medicorum,
herorum, litteratorumque, qui cum haberent communem eruditionis gradum, in ordines sibi accommodatos, ipsa veluti
natura duce, coaluerunt. Has namque societates plurimum valere putamus sicut ad temperationem illam in res publicas
inducendam, quam Litteras Encyclicas Quadragesimo anno scribentes animo intendebamus, ita ad Christi regnum in
litterarum omne genus operumgue campum enixe proferendum.

Quodsi ob mutatum rerum oeconomicarum vel socialium statum, rectores civitatis suum esse duxerunt legibus
peculiaribus consociationes ipsas moderari ac temperare, salvis, ut aequum est, privatorum libertate et auctoritate;
Actionis tamen Catholicae sodales, quamquam praesentium rerum rationem habeant oportet, prudenter nihil. ominus in

*4 Die 20 Dec. Anno 1935 (A. A. S., vol. XXVII1, 1936, pp. 5-53.
5 Matth., V111, 20.
| cor., X111, 1.

causam tam studia sua conferant, nostrorum temporum quaestionibus ad catholicae doctrinae normas enodandis, quam
industriam impertiant suam recte libenterque recentiora instituta eo consilio participantes, ut eadem christiano spiritu
imbuant, unde rei publicae disciplina manat et civium fraterna ac mutua in agendo conspiratio.

Patris heic animo alloqui carissimos Nobis catholicos opifices, vel adolescente vel adulta aetate, libet, qui ob
strenue servatam fidem in tanta temporum iniquitate, honestum arduumque onus et munus, loco praemii, accepisse
videantur. His videlicet, sacrorum Antistitibus ac sacerdotibus industriam et laborem dirigentibus, est apprime
conandum ut ad Ecclesiam Deumgque ipsum ingentes sui ordinis multitudines revocent, quae ira idcirco accensae quod
neque iuste aestimatae neque in merito habitae fuerint honore, a Deo, proh dolor, desciverint. Catholici artifices, qua
verbis, qua exemplo aequalibus hisce suis de recta via deductis declarent, Ecclesiam benignae matris animum in omnes
gerere, qui seu labore fatigentur seu afliictentur doloribus; atque, ut nunquam praeterito tempore, ita in posterum
numquam ab officio filios suos tuendi discessuram esse. Quod quidem munus, ad fodinas, ad officinas, ad
armamentaria, quocumque denique opus initur, proferendum, cum incommoda quandoque postulet, meminerint
catholici iidem operarii Christum lesum cum operis exemplo, perpessionis quoque exemplum coniunxisse.

Omnibus autem Nostris Ecclesiaeque filiis, e quovis ordine, e quavis gente, e quovis denique sodalicio
religiosorum laicorumve hominum, iterum hoc loco fidentiusque instamus, ut animorum concordiam pro viribus
foveant. Etenim non semel acerbum animo Nostro dolorem discidia illa commoverunt inter catholicos viros concitata,
quae, etsi ex inanibus nascuntur causis, in luctuosos tamen desinunt exitus; cum eiusdem matris Ecclesiae filios inter se
colluctari iubeant. Ita fit ut seditiosi homines, quorum non ingens est agmen, datam occasionem nacti, discidia eadem
exacuant atque id, quod maxime volunt, consequantur, ut videlicet catholicos homines alios adversus alios sollicitent.
Quamobrem, quamvis recentiores nostrorum temporum eventus ita per se loquantur, ut monita Nostra supervacanea
reddere videantur, nihilo secius id genus adhortationem eorum causa iterandam putamus, qui eam aut non intellexerint
aut intellegere recusaverint. Qui exacuendis inter catholicos discidiis dant operam, formidandum profecto onus tum a
Deo tum ab Ecclesia in se recipiunt.

Sed ad vim propulsandam, qua «potestas tenebrarum» Dei ipsius opinionem ex intimis hominum mentibus evellere
contendit, summa in spe sumus cum eis, qui christiano nomine gloriantur, se etiam illos efficienter coniuncturos esse,
qui, longe maxima nempe hominum pars, Deum esse credunt et adorant.

Illud initur geminantes, quod quinque abhinc annos in Encyclicis Litteris Caritate Christi scripsimus, hos iterum
incitamus, ut pro sua quisque parte in id sincera fide incumbant, ut gravissimum illud, quod omnibus impendet
periculum, ab humano genere arceant.

Nam - ut tunc temporis monebamus -: «Dei... agnitione, tamquam firmo cuiusvis civilis ordinis fundamento, cum
humana quaelibet auctoritas innitatur necesse sit, qui omnium rerum legumqgue omnium perturbationem ac resolutionem
nolunt, ii strenue contendant oportet, ne religionis hostes sua consilia, tam vehementer palamque conclamata,
exsequantur»’.

Persecuti hactenus sumus, Venerabiles Fratres, certuni ac definitum munus, simul ad doctrinam, simul ad vitae
actionem spectans, quod Ecclesia, Christo auctore ac statore suo, mandante, in se recepit, tum hominum consortioni
christiano spiritu imbuendae, cum in praesentia communistarum conatibus retundendis; atque in eiusmodi muneris
partem universos hominum ordines advocavimus.

Sed in huiusmodi rem christiana quoque Civitas conferat opus est, Ecclesiae in hac provincia suam commodando
operam, quae, licet externis sui ipsius propriis instrumentis expromatur, fieri tamen non potest quin prae primis in
animorum utilitatem cedat.

Quamobrem, qui Civitatibus praesunt, illuc studia omnia ac consilia sua impendant, ut prohibeant quominus
nefanda atheorum commenta, ad ruinam cuiusvis humani convictus ementita, in suos irrepant populos; cum nec ulla
possit inter homines auctoritas, remota Dei auctoritate, consistere, nec ullum constare iusiurandum, Dei viventis nomine
sublato. Qua de re opportunum ducimus ea nunc iterare, quae toties tantaque cura perdocuimus, praesertim in
Encyclicis Litteris Caritate Christi: «... Qui possunt humana consistere commercia, qui vim nancisci pactiones, ubi
nullum sit conscientiae vadimonium, ubi nulla sit in Deum fides, nullus Dei timor? Hoc enim sublato fondamento,
omnis morum decidit lex, nihilque impedire poterit, quominus gradatim, at necessario praecipites ruant gentes, familiae,
res publica ipseque humanae vitae cultus»*®.

In hoc praeterea eorum qui publice imperant versari curas praecipuas oportet, ut illa civibus suis vitae adiumenta
parent, quibus si iidem careant, rem ipsam publicam, quantumvis recte compositam, concidere pronum est; utque
maxime patribus familias ac iuvenibus opera suppeditent. Quod ut civitatis gubernatores consequantur, bonorum
possessores i; mpellant ad ea onera, communis omnium utilitatis gratia, subeunda, quae si recusent, neque civilis
societas neque possessores ipsi in tuto esse possint. At in id suscepta a rei publicae moderatoribus consilia eiusmodi
sane esse debent, ut revera ad eos pertineant, qui et opibus copiisque affluant, et easdem cotidie in proximorum grave
detrimentum adaugeant.

Publicam autem ipsius civitatis administrationem, cuius aliquando sunt Deo et societati rationes reddendae, tanta
niti oportet prudentia tanta sobrietate, ut ex ea cives omnes exemplum sibi sumant. Per hoc temporis, si unquam alias,
molestissimum illud, quo cunctae gentes premuntur rerum oeconomicarum discrimen postulat, ut qui peramplis utuntur
fortunis, tantorum civium sudore ac labore quaesitis, communem tantummodo utilitatem intendant et, ut possunt,

#7 Litt. Encycl. Caritate Christi , 3 Maii 1932 (A. A. S., vol. XXIV, 1932, p. 184).
8 Litt. Encycl. Caritate Christi , 3 Maii 1932 (A. A. S., vol. XXIV, p. 190).

diligentissime augeant. Publici etiam magistratus ac minoris ordinis administri ex religione cumulate modesteque
officio satisfaciant, exemplum sibi hac de re a praeclarissimis illis viris petentes, qui, aut patrum aut nostra memoria,
per industriam et laborem sese rei publicae commodis impendere non dubitaverint. In mutuis vero populoruni
commerciis quam primum commenticia imped. imenta omnia in genere oeconomico discutienda sunt, a suspicionibus
potissimum et simultatibus hinc illinc enata, quippe cum populi omnes unam dumtaxat. efficiant familiam, a Deo utique
ortam.

At pariter Civitatum principes Ecclesiam sinant esse liberam ad divinitus sibi concreditum munus in animorum
salutem. praestandum, si velint, data adiutrice opera, hac etiam via, populos a saevissima nostrorum temporum procella
efficienter liberare. lure optimo nostra hac aetate animorum vires ubique terrarum sollicite incitantur; quandoquidem
propulsandum malum, si modo unde idem primo exsurgat aestimetur, animos praecipue afficere dicendum est; atque ex
corruptis funditus opinationibus, luctuosa atque impia communismi monstra necessitate quadam consequuntur. Atqui in
omnibus viribus, quae ad religionem colendam ordinandosque mores pertinent, sine controversia Catholica Ecclesia
eminet; itaque fit ut humani ipsius generis salus postulet, ne eiusdem Ecclesiae actio et efficacitas intercipiatur. Si vero
secus agitur, ut idem propositum rationibus dumtaxat vel oeconomicis vel civilibus intendatur, in errorem labi periculi
plenum procul dubio necessarium est. Etenim ubi religio a litterariis ludis, a iuvenum educatione, a publicae vitae
moribus prohibeatur; ubi Catholicae Ecclesiae administri sacrique ritus despicatui habeantur, nonne illa promoveantur
materialismi placita, unde communismi principia ordinationesque oriantur? Ac revera nec ulla humana potentia, vel
optime instructa, nec terrenarum rerum vota, licet maxima atque excelsa spectent, effrenatos id genus motus
compescere possunt, qui ex eo profluunt, quod mortalis huius vitae bona nimiopere expetuntur.

lamvero futurum confidimus ut ii, quorum in manibus populorum fortuna est, si modo gravissimum
animadverterint discrimen, quod in praesens gentibus omnibus ingruit, magis profecto magisque in dies sibi persuasum
habeant, eo se officio teneri, ut Ecclesiam a suo persolvendo munere ne arceant; idque eo vel magis, quod dum eadem
sempiternam hominum beatitatem assequi contendit, temporariae etiam veri nominis prosperitati comparandae
augendaeque studet.

Antequam vero Encyclicis hisce Litteris finem facimus, eos quoque alloqui cupimus filios Nostros, qui vel iam
communismi peste miserrime laborant, vel in eo sunt ut eodem inficiantur. Quemadmodum eos enixe compellamus, ut
amantissimi Patris dictis audientes sint, ita Deum vehementer rogamus, ut eorum mentes collustrando, a lubrico eosdem
itinere abducat, per quod in luctuosum exitium transversi agantur; atque adeo Christum lesum, unum humani generis
Servatorem, agnoscant: «... nec enim aliud nomen est sub coelo datum hominibus, in quo oporteat nos salvos fieri»*.

Ac denique ut exoptatam omnibus pacem Christi maturemus in regno Christi®®, actuosam Ecclesiae navitatem,
quae atheorum communistarum conatibus obsistit, auspicii;. atque tutelae sancti losephi concredimus, potentissimi
nempe Ecclesiae Catholicae Patroni.

Is enim cum ex operariae plebis ordinibus esset, egestatis incommoda ipsemet una cum commissa sibi Nazarethana
familia perpessus est, cui sedulo studioseque praeerat; atque eius curae Divinus Infans tum demandatus fuit, cum
sicarios suos Herodes, internecionis causa, immisit. Itemque, quotidiano officio suo fideliter cumulateque functus, iis
omnibus exemplo fuit, quibus est cibus fabrili arte quaerendus; ac vir iustus merito appellatus, praeclarum illius
christianae iustitiae specimen exstat, quae socialem hominum vitam conformare debet.

Nos igitur, oculis sublime erectis, fidei virtute roboratis, «novos coelos» quasi cernimus ac «novam terram»>*, de
quibus S. Petrus, primus Decessor Noster loquitur. Ac dum ea, quae fallaces errorum praecones in hac mortali vita
assequenda pollicentur, tot sceleribus totque doloribus partis, evanescunt; id quodammodo e caelo iucundissime
resonat, quod Divinus Redemptor in Apocalypsi praecinit: «Ecce nova facio omnia»®2.

lam nihil aliud restat, Venerabiles Fratres, quam ut, paternas attollentes manus, vobis, clero populoque unicuique
vestrum concredito, atque adeo innumerae catholicorum familiae, Apostolicam Benedictionem impertiamus.

Datum Romae, apud Sanctum Petrum, die XIX mensis Martii, in festo sancti losephi, universae Ecclesiae Patroni,
anno MDCCCCXXXVII, Pontificatus Nostri decimo sexto.
PIUS PP. XI

9 Act,, 1V, 12,

%0 ¢t Litt. Eneycl. Ubi arcano , 23 dec. 1922 (A. A. 8., vol. XIV, p. 691).
L 11 Petr, 111, 13; cf. Is., LXV, 17, LXVI, 22; Apoc., XXI, 1.

52 Apoc., XXI, 5.

